
Attanal al arabiy xalqaro imtihoni bo‘yicha OFERTA

Ushbu hujjat Ilmiy-o‘quv amaliy markazida Attanal al arabiy xalqaro imtihonida ishtirok etish
uchun ro‘yxatdan o‘tgan talabgor bilan markaz o‘rtasida tuzilgan ommaviy oferta (taklif)
hisoblanadi. Ushbu oferta asosida talabgor quyidagi shartlarga rozilik bildiradi:

1. Oferta predmeti

Talabgor Ilmiy-o‘quv amaliy markaz tomonidan tashkil etiladigan Attanal al arabiyxalqaro ingliz
tili imtihonida ishtirok etadi. Markaz esa belgilangan tartibda imtihonni o‘tkazish, texnik shart-
sharoitlarni yaratish va natijalarni taqdim etishni zimmasiga oladi.

2. Imtihon tartibi va talablar

2.1. Talabgor imtihon kuni belgilangan vaqtdan kamida 30 daqiqa oldin imtihon hududida
bo‘lishi shart.

2.2. Talabgor o‘zi bilan shaxsni tasdiqlovchi hujjat (pasport yoki ID-karta) olib kelishi shart.
2.3. Hujjat taqdim etilmagan taqdirda, talabgor imtihonga kiritilmaydi va bu holatda to‘langan
to‘lov qaytarilmaydi.

3. To‘lov va qaytarish tartibi

3.1. Talabgor test to‘lovini O‘zbekiston Respublikasi elektron billing tizimi orqali amalga
oshiradi.
3.2. To‘lov amalga oshirilgandan so‘ng, talabgor ushbu ofertadagi barcha shartlarga rozilik
bildirgan hisoblanadi.
3.3. Agar talabgor uzrli sabablarga ko‘ra imtihonga kela olmasa, to‘lovni qaytarish haqida
markaz rahbari nomiga rasmiy ariza bilan murojaat qilishi shart.
3.4. Uzrli sabablar quyidagilarni o‘z ichiga oladi:
- Talabgorga yaqin qarindoshlaridan biri (ota-onasi, aka-uka, opa-singillari, turmush o‘rtog‘i
yoki farzandi) vafot etgan bo‘lsa (rasmiy guvohnoma nusxasi bilan tasdiqlanishi shart);
- Talabgorga sog‘ligi yomonlashgani bois tibbiy muassasa tomonidan berilgan rasmiy kasallik
varaqasi mavjud bo‘lsa;
- Talabgor xizmat safari yoki rasmiy ish ta’tiliga yuborilgan bo‘lsa (ish joyidan buyruq nusxasi
bilan tasdiqlanishi kerak).
3.5. Ariza va tasdiqlovchi hujjatlar imtihon kunidan 3 ish kuni ichida taqdim etilishi zarur.
3.6. Ariza asosida va sabablar rasmiy hujjatlar bilan tasdiqlanganda, to‘langan summaning 70
foizi qaytariladi.
3.7. Qolgan 30% mablag‘ tashkilot tomonidan sarflangan tashkiliy va texnik xarajatlarga
hisoblanadi.
3.8. Agar talabgor ogohlantirmasdan yoki hujjatsiz sabablar bilan imtihonga kelmasa, hech
qanday to‘lov qaytarilmaydi.



4. Imtihon qoidalari

4.1. Imtihon vaqtida quyidagi qoidalarga qat’iy amal qilinadi:
- Tartib-intizomni saqlash;
- Ruxsatsiz gaplashmaslik, harakat qilmaslik;
- Telefon, quloqchin va boshqa qurilmalardan foydalanmaslik;
- Proktor (nazorat qiluvchi) ko‘rsatmalariga bo‘ysunish;
- Kompyuter va boshqa texnik vositalarga zarar yetkazmaslik.
4.2. Ushbu qoidalarning buzilishi holatida test natijasi bekor qilinadi va qayta topshirishga ruxsat
berilmaydi.

5. Natijalar

5.1. Attanal al arabiy test natijalari imtihondan so‘ng 7 (yetti) ish kuni ichida talabgorga taqdim
etiladi.
5.2. Har bir natija talabgorga shaxsiy identifikatsiya raqami asosida https://altanal_reg.eexam.uk
da individual tarzda yetkaziladi.

6. Yakuniy qoidalar

6.1. Ushbu oferta Attanal al arabiy imtihoniga to‘lovni amalga oshirgan barcha talabgorlar uchun
majburiy hisoblanadi.
6.2. To‘lovni amalga oshirgan har bir shaxs bu shartlarni to‘liq o‘qib chiqqan va rozilik bildirgan
deb hisoblanadi.
6.3. Barcha norasmiy murojaatlar va og‘zaki ogohlantirishlar asosida to‘lov qaytarilmaydi.

✅ Eslatma: Ushbu oferta rasmiy taklif bo‘lib, uni qabul qilish imtihon uchun to‘lov amalga
oshirilgan paytdan kuchga kiradi.

https://altanal_reg.eexam.uk

